
I

Band XI., Nr. 5252, Seite 227-228

Die Abmachungen zwischen dem Dekan Hermann von Göppingen und dem
Kloster Adelberg über das Leibgeding des Ersteren werden von den beiden

Teilen beurkundet.

Ohne Ortsangabe, 1299. April 7.

Noverint universi presentes litteras inspecturi, quod Hermannus decanus de
Geppingen vineam sitam apud Schorndorf dictam Frowenberg ad quatuor
iugera estimatam iure proprietatis pertinentem honorabilibus viris . . prepo-
sito et conventui monasterii de Adelberg ordinis Premonstratensis a dictis . .
preposito et conventu comparavit pro certa pecunie quantitate videlicet pro
quadraginta octo libris monete Hallensis. Item apud Wernherum eiusdem
vinee colonum ius suum quod vulgaliter dicitur lehenschaft eiusdem vinee
scilicet comparavit pro sedecim libris dicte monete cum omni iure quod ad
vineam pertinebat eandem et pro tempore vite sue ipsam vineam posside-
bit et tenebit cum omni utilitate et fructu et de ea disponet eamque locabit
si voluerit pro sue beneplacito voluntatis. Et nichilominus annis singulis . .
prepositus et conventus memorati vinum quod sibi crescet in vinea antedicta
suis vecturis et expensis sibi usque ad monasterium Adelberg ducent et duci
procurabunt. Post mortem vero Her. decani supradicti ad ipsos . . prepositum
et conventum eorumque monasterium dicta vinea libere revertetur et pleno
iure et ipsi . . prepositus et conventus ipsius Her. anniversarium annis singulis
celebrabunt. Preterea una urna vini mensure Ezzelingensis annis singulis et
perpetuo percipienda de vinea dicti Crellen sita apud Schorndorf in monte
dicto Ramsberg cuius urne redditus pro predicto Crellen iuxta modum su-
prascriptum idem Her. pro decem libris comparavit, post mortem suam ad .
. prepositum et conventum antedictos ipsorumque monasterium devolvetur,
quam hoc modo ipsis pro sue anime remedio deputavit et legavit. Insuper
quamdiu ipse Her. vixerit, illam urnam anno quolibet sibi ducent usque ad
monasterium Adelberg suis expensis pariter et vecturis. Nos Hainricus prepo-
situs totusque conventus monasterii de Adelberg premissa omnia et singula
recognoscimus et etiam profitemur, renuntiamus quoque exceptioni non nu-
merate pecunie, sed confitemur nobis ipsam pecuniam integraliter persolutam
et in usus monasterii nostri conversam et renuntiamus beneficio restitutio-
nis in integrum et generaliter omni exceptioni iuris et facti, per que posset
contractus huiusmodi infirmari vel predicta aliqualiter violari. In testimoni-
um itaque omnium premissorum ac evidentiam atque robur sigillis nostris . .
prepositi videlicet et conventus monasterii de Adelberg una cum sigillo Her.

decani sepesepius nominati presentes littere sunt munite. Ego Her. decanus
de Geppingen antedictus premissa confiteor et meum sigillum iuxta quod
predictum est presentibus appendendum decrevi.

Actum et datum anno domini MCC nonagesimo IX., VII. idus Aprilis.

—

Der Textabdruck folgt dem Original. Noch das zweite Siegel, beschädigt, s. WUB,
Bd. X, S. 235.

